
1. ՀՀ ֆինանսների նախարարություն

	29.06.2025թ.

	
	N 01/34-3/14572-2025

	1. Հարկ է նշել, որ ՀՀ կառավարության 29.02.2024թ. N 305-Լ որոշմամբ հաստատվել է «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու» ծրագիրը (այսուհետ՝ Ծրագիր), որի իրականացման նպատակով ՀՀ 2025թ. պետական բյուջեով նախատեսված է 75,486.0 հազ. դրամ, իսկ ՀՀ 2026-2028թթ. միջնաժամկետ ծախսային ծրագրով՝ 85,800.0 հազ. դրամ՝ համաձայն Ծրագրի 15-րդ կետի, իսկ համաձայն Ծրագրի 19-րդ կետի Ծրագրի շահառուների թիվը կկազմի տարեկան՝ 11 անհատ և 2 խումբ:
Այդ կապակցությամբ, նկատի ունենալով, որ Նախագծով ներկայացվել են փոփոխություններ (լրացումներ) Ծրագրով հաստատված միջազգային հեղինակավոր փառատոների և մրցանակաբաշխությունների ցանկում, մասնավորապես, կերպարվեստի, երաժշտարվեստի և կինոարվեստի ոլորտներում, անհրաժեշտ է ներկայացնել Նախագծի ֆինանսական գնահատականը, ինչպես ընթացիկ տարվա, այնպես էլ հաջորդ տարիների համար: Նկատի ունենալով վերոգրյալը` առաջարկում ենք Նախագծով նախատեսել դրույթ՝ Ծրագիրը ուժը կորցրած ճանաչելու վերաբերյալ:
	Չի ընդունվել

ՀՀ կառավարության 29.02.2024թ. N 305-Լ որոշմամբ հաստատված ծրագրում արդեն իսկ սահմանվել է տվյալ գործընթացի ֆինանսական բաղադրիչը, որը ներկա ժամանակահատվածում վերանայման ենթակա չէ:

Ծրագիրը ուժը կորցրած ճանաչելու վերաբերյալ դրույթը նախատեսվել է, սակայն ՀՀ արդարադատության նախարարության եզրակացության հիմքով կրկին հանվել է:

	2. Նախագծի N 2 հավելվածի վերնագիրը չի համապատասխանում Նախագծի 1-ին կետի 2-րդ ենթակետին
	Ընդունվել է



	3.Նախագծի վերնագրի, տեքստի և N 2 հավելվածով հաստատվող ցանկի  «Մրցանակը» սյունակի «մասնակցություն» արտահայտության միջև առկա է անհամապատասխանություն (Նախագծով նախատեսվում է դրամական խրախուսում տրամադրել մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, սակայն Նախագծի N 2 հավելվածով հաստատվող՝ «Մշակույթի ոլորտի միջազգային հեղինակավոր փառատոներում և մրցանակաբաշխություններում մրցանակի արժանացած մշակույթի գործիչներին անվանական թոշակի չափերը» ցանկում (այսուհետ՝ Ցանկ) ընդգրկված է նաև մրցանակների տրամադրումը միայն մասնակցության համար:
	Չի ընդունվել

Նախագծի հավելված N 2-ով սահմանվող ցանկում «Մրցանակը» սյունակի «մասնակցություն» ձևակերպումը բխում է մշակույթի ոլորտում իրականացվող քաղաքականությունից՝ խրախուսելու և խթանելու հայ ստեղծագործողներին միջազգային հեղինակավոր հարթակներում հայկական արվեստը հանրահռչակելու, մրցունակություն ապահովելու, որն էլ իր հերթին նպաստում է երկրի միջազգային վարկանիշի բարձրացմանը: Միաժամանակ նշենք, որ տվյալ ցանկում ներառված են միջազգային շատ բարձր կարգի փառատոներ, մրցույթներ և մրցանակաբաշխություններ, որոնցում մասնակցությունը արդեն իսկ հաղթանակ է երկրի համար և ճանապարհ է հարթում դեպի միջազգային ճանաչում:

	4. Ցանկի «Թատերարվեստ» բաժնի 5-րդ և 7-րդ կետերը կրկնվում են
	Ընդունվել է

	5. Ցանկում ընդգրկված՝ «Վոկալի մրցույթներ և փառատոներ» բաժնի 12-րդ կետով նախատեսված 2-րդ մրցանակի չափը ճշտման (1-ին մրցանակի համար սահմանված է 200.0 հազ. դրամ, իսկ 2-րդ մրցանակի՝ 1,600.0 հազ. դրամ), իսկ «Երաժշտական մրցույթներ» բաժնի «Մոնրեալի միջազգային դաշնամուրային մրցույթի» 1-3-րդ մրցանակների չափերի փոփոխությունը (ավելացումը) Ծրագրով հաստատվածի նկատմամբ հիմնավորման անհրաժեշտություն ունի:
	Ընդունվել է

	6. Նախագծի N 1 հավելվածով հաստատվող կարգի (այսուհետ՝ Կարգ) 3-րդ կետով նախատեսվում է, որ փառատոների, մրցույթների և մրցանակաբաշխությունների ցանկը պարբերաբար ենթակա է թարմացման՝ մշակույթի ոլորտում կառավարության կողմից լիազորված պետական մարմնի (այսուհետ՝ Նախարարության) ղեկավարի հրամանով: Այդ կապակցությամբ առաջարկում ենք պետական բյուջեի ծախսերի կանխատեսելիությունն ապահովելու և լրացուցիչ ծախսերի հետ կապված ռիսկերը կառավարելու նպատակով Ցանկում փոփոխություններն իրականացնել ոչ թե նախարարի հրամանով, այլ դրանք ներկայացնել ՀՀ կառավարության քննարկմանը, ինչպես դա արվում է հանրակրթության պարագայում: Բացի այդ, առաջարկում ենք Կարգում ավելացնել դրույթ՝ Ցանկի թարմացման ժամկետների մասով՝ նկատի ունենալով յուրաքանչյուր տարվա բյուջետային գործընթացով սահմանված ժամկետները:
	Ընդունվել է

Ցանկի թարմացման դրույթը նախագծից դուրս է եկել:

	
2. ՀՀ արդարադատության նախարարություն

	24.07.2025թ.

	
	N /27.2/32821-2025

	1․  Առաջարկում ենք Նախագծի համար որպես լիազորող նորմ նշված Հայաստանի Հանրապետության վարչապետի 2025 թվականի մայիսի 29-ի N 453-Ա որոշման հավելվածի 1-ին կետը հանել, հաշվի առնելով այն հանգամանքը, որ վերջինս իրենից ենթադրում է միայն «Մշակութային օրենսդրության հիմունքների մասին» օրենքում փոփոխություններ և լրացումներ կատարելու մասին» 2025 թվականի հունվարի 22-ի ՀՕ-22-Ն Հայաստանի Հանրապետության օրենքի կիրարկումն ապահովող միջոցառումների ցանկի հաստատում։
Միաժամանակ անհրաժեշտ է Նախագծի նախաբանում «օրենքի 21-րդ հոդվածի» բառերից հետո լրացնել «1-ին մասի» բառերը։
	Ընդունվել է



	2․ Նախագծի 2-րդ կետով նախատեսված է ՝ սույն որոշումն ուժի մեջ մտնելու պահից ուժը կորցրած ճանաչել Հայաստանի Հանրապետության կառավարության  2024 թվականի փետրվարի 29-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը հաստատելու մասին» N 305-Լ որոշումը:
Սույն դրույթների վերաբերյալ անհրաժեշտ է նշել, որ «Նորմատիվ իրավական ակտերի մասին» օրենքի 34-րդ հոդվածի 2-րդ մասի դրույթներով նախատեսած է, որ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով։ Ուստի, Հայաստանի Հանրապետության կառավարության  2024 թվականի փետրվարի 29-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը հաստատելու մասին» N 305-Լ որոշումն անհրաժեշտ է ուժը կորցրած ճանաչել առանձին լոկալ իրավական ակտով։
	Ընդունվել է

	3․ Նախագծով հաստատվող հավելված N 1-ի (այսուհետ՝ Հավելված N 1) 1-ին կետում առկա «(արտերկրում)» բառը և կետադրական նշաններն անհրաժեշտ է հանել, հաշվի առնելով այն հանգամանքը, որ սույն Նախագծի նախաբանում, որպես լիազորող նորմ նշված «Մշակութային օրենսդրության հիմունքների մասին» օրենքի 21-րդ հոդվածի 8-րդ կետը նման պահանջ չի նախատեսում։
	Ընդունվել է

	4․ Հավելված N 1-ի 3-րդ կետի դրույթներում նախատեսված է, որ Նախագծով հաստատվող հավելված N 2-ում առկա աղյուսակում ընդգրկված փառատոնների, մրցույթների և մրցանակաբաշխությունների ցանկը պարբերաբար կթարմացվի։ Հիմք ընդունելով այն հանգամանքը, որ վերոնշյալ ցանկի թարմացումը իրենից ենթադրում է սույն որոշման մեջ փոփոխությունների իրականացում, որն իրականացվում է «Նորմաիվ իրավական ակտերի մասին» օրենքի համապատասխան, ուստի առաջարկում ենք նշված կարգավորումը հանել Նախագծից։
	Ընդունվել է

	5․ Հավելված N 1-ի 5-րդ կետի համաձայն՝ «Դրամական խրախուսմանն» արժանացած թեկնածուները՝ համապատասխան արդյունքներ գրանցելուց հետո, 12 (տասներկու) ամսվա ընթացքում դրամական խրախուսում ստանալու նպատակով կարող են դիմել Նախարարություն՝ դիմումին կից ներկայացնելով միջազգային հեղինակավոր փառատոների և մրցանակաբաշխությունների մրցանակի արժանանալու փաստը հավաստող փաստաթղթեր (դիպլոմ, մրցանակ, հավաստագիր), մասնակցությունը հավաստող փաստաթղթեր (հրավեր, կայքէջերի հրապարակումներ/հղումներ), ինչպես նաև դրամական խրախուսման թեկնածուի անձնական տվյալները (անձնագիր և բանկային հաշվեհամար)։ Իրավաբանական անձի դեպքում պետք է ներկայացնել նաև Իրավաբանական անձանց պետական Ռեգիստրի վկայականի պատճեն և կազմակերպության բանկային հաշվեհամարը:
Սույն կարգավորման վերաբերյալ նշենք, որ հստակեցման կարիք ունի մասնակցությունը հավաստող փաստաթղթերի (հրավեր, կայքէջերի հրապարակումներ/հղումներ) ներկայացման պահանջը, հաշվի առնելով այն հանգամանքը, որ միջազգային հեղինակավոր փառատոների և մրցանակաբաշխությունների մրցանակի արժանանալու փաստը հավաստող փաստաթղթերի (դիպլոմ, մրցանակ, հավաստագիր) ներկայացման արդյունքում ինքնին ապացուցվում է անձի  համապատասխան միջազգային հեղինակավոր փառատոներին կամ  մրցանակաբաշխություններին մասնակցած լինելու փաստը։
	Չի ընդունվել

Հաշվի առնելով այն հանգամաքը, որ դրամական խրախուսումը տրամադրվում է ոչ միայն մրցանակներ շահելու դեպքում, այլ նաև հեղինակավոր փառատոների և մրցույթների մասնակցության համար, հրավեր, կայքէջերի հրապարակումներ/հղումներ ներկայացնելու պահանջը պարտադիր է՝ որպես փաստը հավաստող ապացույց:

	6․ Հավելված N 1-ի 6-րդ կետի համաձայն՝ «Դրամական խրախուսմանն» արժանացած թեկնածուների հաշվառման, փաստաթղթերի հավաքագրման և Դրամական խրախուսմանն արժանացած թեկնածուներին Հայաստանի Հանրապետության կրթության, գիտության, մշակույթի և սպորտի նախարարի (այսուհետ՝ Նախարար) հաստատմանը ներկայացնելու հետագա առաջադրման գործընթացը կազմակերպելու նպատակով Նախարարի կողմից ստեղծվում է հանձնաժողով, որը գործում է հասարակական հիմունքներով։
Սույն դրույթների առումով նախ նշենք, որ դրանում առկա «(այսուհետ՝ Նախարար)» բառն ու կետադրական նշաններն անհրաժեշտ է հանել և «նախարար» բառը գրել մեծատառով, հաշվի առնելով Հավելված 1-ի 2-րդ կետում արդեն իսկ առկա « (այսուհետ՝ Նախարար)» սահմանումը։
Ինչպես նաև անհրաժեշտ ենք համարում նշել, որ վերոգրյալ դրույթներով նախատեսվում է ՀՀ ԿԳՄՍ նախարարի կողմից ստեղծել հասարակական հիմունքներով հանձնաժողով, որից սակայն պարզ չի դառնում, վերջինիս ստեղծման ժամկետը, ուստի անհրաժեշտ է հստակեցնել նշված կարգավորումը։
	Ընդունվել է

	7․ Հավելված N 1-ի 9-րդ կետով սահմանվում է, որ՝ հանձնաժողովի կողմից «Դրամական խրախուսման» արժանացած թեկնածուների առաջարկությունների հիման վրա ոլորտային համապատասխան ստորաբաժանման կողմից կազմվում է արձանագրություն, որը հանդիսանում է բովանդակային հիմք՝ հաշվետվությունների ընդունման համար:
Վերոգրյալ կարգավորման վերաբերյալ նշենք, որ անհրաժեշտ է հստակեցնել արձանագրության կազմման եղանակը և ժամկետները, ինչպես նաև անհրաժեշտ է հստակեցնել,  թե ինչ ինչ ոլորտային ստորաբաժանման և հաշվետվությունների մասին է խոսքը։
	Ընդունվել է մասնակի

Հաշվի առնելով այն հանգամանքը, որ որոշման նախագիծը վերաբերում է մշակույթի ոլորտին, հետևաբար ստորաբաժանումը ևս հանդիսանում է լիազոր մարմնի մշակույթի համապատասխան ոլորտը համակարգող ստորաբաժանում:


	8․ Հավելված N 1-ի 8-րդ և 11-րդ կետերի համաձայն՝
Հանձնաժողովն իր աշխատանքները կազմակերպում է եռամսյակային պարբերականությամբ, քննարկում է այդ եռամսյակի ընթացքում Նախարարություն դիմած անվանական թոշակի թեկնածուների հայտադիմումները և համապատասխան առաջարկություններ ներկայացնում նախարարին:
11.	«Դրամական խրախուսմամբ» նախատեսված վճարումն իրականացվում է ամսական պարբերականությամբ, մեկ տարի ժամկետով, Հավելված 2-ում նշված գումարի չափով, որը չի ներառում Հայաստանի Հանրապետության օրենսդրությամբ սահմանված հարկերը և պարտադիր այլ վճարները: Մեկից ավելի մրցանակ ունենալու դեպքում թեկնածուն վճարվում է դրանցից յուրաքանչյուրի համար։
Վերոգրյալի համատեքստում պարզաբանման կարիք ունի այն հարցը, թե դրամական խրախուսման ժամկետը երբվանից է սկսում հոսել՝ համապատասխան որոշման կայացման, թե դիմումը ներկայացնելու օրվանից։
Հարկ ենք համարում նշել, որ պարզաբանման կարիք ունի «անվանական թոշակ» հասկացությունը, քանի որ Նախագիծը մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը հաստատելու մասին է։
Միաժամանակ նշենք, որ Հավելված N 1-ի 8-րդ կետում առկա «նախարարին» բառն անհրաժեշտ է փոխարինել «Նախարարին» բառով ելնելով Հավելված 1-ի 2-րդ կետի կարգավորումներից։
	Ընդունվել է

	9․ Պարզաբանման կարիք ունի նաև Նախագծով հաստատվող հավելված N 2-ով սահմանվող «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, այդ թվում՝ ինքնազբաղ կամ անկախ ստեղծագործողներին դրամական խրախուսում տրամադրելու (վճարելու) չափերը» սահմանող համապատասխան ցանկում «Մրցանակը» սյունակի «մասնակցություն» ձևակերպումը, քանզի «Մշակութային օրենսդրության հիմունքների մասին» օրենքի 21-րդ հոդվածի 8-րդ մասով և Նախագծով նախատեսվում է դրամական խրախուսում տրամադրել մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, իսկ «Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում` նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով։
	Չի ընդունվել

Նախագծի հավելված N 2-ով սահմանվող ցանկում «Մրցանակը» սյունակի «մասնակցություն» ձևակերպումը բխում է մշակույթի ոլորտում իրականացվող քաղաքականությունից՝ խրախուսելու և խթանելու հայ ստեղծագործողներին միջազգային հեղինակավոր հարթակներում հայկական արվեստը հանրահռչակելու, մրցունակություն ապահովելու, որն էլ իր հերթին նպաստում է երկրի միջազգային վարկանիշի բարձրացմանը: Միաժամանակ նշենք, որ տվյալ ցանկում ներառված են միջազգային շատ բարձր կարգի փառատոներ, մրցույթներ և մրցանակաբաշխություններ, որոնցում մասնակցությունը արդեն իսկ հաղթանակ է երկրի համար և ճանապարհ է հարթում դեպի միջազգային ճանաչում:

	
3. ՀՀ վարչապետի աշխատակազմի իրավաբանական վարչություն

	05.08.2025թ.

	
	N /02/11.3/25591-2025

	1. Նախագծի հավելվածի 6-րդ կետի համաձայն՝ «դրամական խրախուսման» արժանացած թեկնածուների հաշվառման, փաստաթղթերի հավաքագրման և (…) նախարարի հաստատմանը ներկայացնելու հետագա առաջադրման գործընթացը կազմակերպելու նպատակով նախարարի կողմից (…) ստեղծվում է հանձնաժողով: Հաշվի առնելով, որ վերը նշված գործողությունները հանդիսանում են վարչարարություն, գտնում ենք, որ դրանք չեն կարող իրականացվել հանձնաժողովի կողմից: Նաև, հարկ է նկատել, որ դրամական խրախուսում տրամադրելու հիմքերի շրջանակը բավական որոշակիացված է նախագծի 2-րդ հավելվածում, որի պարագայում լրացուցիչ մարմիների ստեղծումը ևս հիմնավորված չենք համարում:
	Ընդունվել է

	2. Հաշվի առնելով նախագծի հավելվածի 2-րդ կետը, ըստ որի՝ «դրամական խրախուսման» հատկացումն իրականացնում է ՀՀ ԿԳՄՍ նախարարությունը՝ ՀՀ ԿԳՄՍ նախարարի հրամանով, լրացուցիչ պարզաբանման կարիք ունի նախագծի հավելվածի 10-րդ կետով նախատեսված պայմանագիր կնքելու անհրաժեշտությունը:
Նույն դիտարկումը վերաբերում է նաև հաշվետվություն ներկայացնելու անհրաժեշտությանը:
	Ընդունվել է մասնակի

Անհատների դեպքում հարցը կկարգավորվի ՀՀ ԿԳՄՍ նախարարի հրամանով, իսկ կազմակերպությունների դեպքում անհրաժեշտ է պայմանագիր, քանի որ խրախուսման գումարը տրամադրվում է կազմակերպության ղեկավարին, ով իր հերթին այն բաշխում է մասնակիցների միջև՝  ներկայացնելով ֆինանսական հաշվետվություն բաշխման վերաբերյալ:

	
4. ՀՀ վարչապետի աշխատակազմի սոցիալական հարցերի վարչություն

	05.08.2025թ.

	
	N /02/11.3/25591-2025

	1․  Նախագծով նախատեսվում է հաստատել մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, այդ թվում՝ ինքնազբաղ կամ անկախ ստեղծագործողներին դրամական խրախուսում տրամադրելու (վճարելու) կարգը և չափերը, մինչդեռ նախագծի ընդունման դեպքում շարունակելու է գործողության մեջ մնալ ՀՀ կառավարություն 2024 թվականի  փետրվարի 29-ի N 305- Լ որոշմամբ հաստատված մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը։
	Չի ընդունվել

ՀՀ կառավարություն 2024 թվականի  փետրվարի 29-ի N 305- Լ որոշումը չեղարկման կներկայացվի սույն որոշման նախագծի ընդունումից հետո: 


	2․ Նախագծի 1-ին հավելվածի 6-9-րդ կետերի համաձայն դրամական խրախուսմանն արժանացած թեկնածուների հաշվառման, փաստաթղթերի հավաքագրման և դրամական խրախուսմանն արժանացած թեկնածուներին ՀՀ կրթության, գիտության, մշակույթի և սպորտի նախարարի հաստատմանը ներկայացնելու հետագա առաջադրման գործընթացը կազմակերպելու նպատակով նախարարի կողմից,  որոշումն ընդունելուց հետո՝ մեկամսյա ժամկետում ստեղծվում է հանձնաժողով, որը գործում է հասարակական հիմունքներով, կազմված է 11 անդամից և ձևավորվում է նախարարության 3, արվեստի և մշակութային ժառանգության ոլորտի ստեղծագործական միությունների մեկական ներկայացուցիչներից: Հանձնաժողովը նախագահում է մշակույթի ոլորտը համակարգող նախարարի տեղակալը։ Հանձնաժողովն իր աշխատանքները կազմակերպում է եռամսյակային պարբերականությամբ, քննարկում է այդ եռամսյակի ընթացքում նախարարություն դիմած «Դրամական խրախուսման» թեկնածուների հայտադիմումները և համապատասխան առաջարկություններ ներկայացնում նախարարին: Հանձնաժողովի կողմից «Դրամական խրախուսման» արժանացած թեկնածուների առաջարկությունների հիման վրա ոլորտային համապատասխան ստորաբաժանման կողմից եռամսյակի ավարտից հետո 10 աշխատանքային օրվա ընթացքում հրավիրվում է հանձնաժողովի նիստ, որտեղ դիտարկվում են  առաջարկությունները և կազմվում է արձանագրություն, որը հանդիսանում է բովանդակային հիմք՝ հաշվետվությունների ընդունման համար:
[bookmark: _GoBack]Մինչդեռ նախագծով կարգավուրված չեն  հանձնաժողովը ձևավորելու հետ կապված հարցերը (ի՞նչ հիմքով կամ սկզբունքով են ընտրվելու հանձնաժողովի, և հատկապես համապատասխան ստեղծագործական միությունների ներկայացուցիչ հանդիսացող անդամները), ինչպես նաև կարգովորված չէ հանձնաժողովի կողմից որոշումներ ընդունելու ընթացակարգը։
	Ընդունվել է

Խմբագրումը կատարվել է:

	3․ Նախագծի տեքստն անհրաժեշտ է ևս մեկ անգամ վերանայել խմբագրական բնույթի վրիպակներն շտկելու նպատակով, օրինակ, նախագծի 1-ին կետի 1-ին եթակետի համաձայն նախատեսվում է հաստատել հաստատել մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, այդ թվում՝ ինքնազբաղ կամ անկախ ստեղծագործողներին դրամական խրախուսում տրամադրելու (վճարելու) կարգը` համաձայն հավելված N 1-ի, մինչդեռ նախագծի 1-ին հավելվածը վերնագրված է «ԿԱՐԳ ՄՇԱԿՈՒՅԹԻ ՈԼՈՐՏԻ ՄԻՋԱԶԳԱՅԻՆ ՀԵՂԻՆԱԿԱՎՈՐ ՓԱՌԱՏՈՆԵՐԻ ԵՎ ՄՐՑԱՆԱԿԱԲԱՇԽՈՒԹՅՈՒՆՆԵՐԻ ՄԱՍՆԱԿՑԱԾ ԵՎ ՄՐՑԱՆԱԿԻ ԱՐԺԱՆԱՑԱԾ ՄՇԱԿՈՒՅԹԻ ԳՈՐԾԻՉՆԵՐԻՆ, ԱՅԴ ԹՎՈՒՄ՝ ԻՆՔՆԱԶԲԱՂ ԿԱՄ ԱՆԿԱԽ ՍՏԵՂԾԱԳՈՐԾՈՂՆԵՐԻՆ ԴՐԱՄԱԿԱՆ ԽՐԱԽՈՒՍՈՒՄ ՏՐԱՄԱԴՐՄԱՆ (ՎՃԱՐՄԱՆ)»։ 

	Ընդունվել է


Փոփոխությունները կատարված են:




